“Тамчы-шоу”
Максат:
1. Шагыйрь Габдулла Тукай турындагы белем - күнекмәләрне тирәнәйтү.

2. Логик фикерләү сәләтен  үстерү.

3.Шагыйрь иҗатына, тормышына кызыксыну уяту. Тукай иҗаты белән горурлану.
Сәхнә бизәлеше: Сәхнә түренә - Тукай портреты."Ул-караңгы төндә яктырткан матур, тулган ай” (Ш.Бабич) дигән сүзләр язылган плакат эленә.
Викторинаның барышы.
Алып баручы:Исәнмесез, укытучылар һәм укучылар! Безнең мәктәптә бүгеннән  туган тел атналыгы башланып китәчәк. Аңа багышланып төрле чаралар узар.Татарстан Республикасында 2011 нче ел  Г.Тукай елы дип игълан ителде. Менә бүгенге чарабыз да сөекле шагыйребез иҗатына багышлана. 
Апрель диюгә үк күз алдыбызга ташу сулары килә. Кояш җиргә туры карап, кыш буе җыелган карны  суга әйләндереп, ермакларга, уйсу урыннарга куып төшерә. Боз астында йокымсырап кышлаган җир кинәт уяна. Дөнья чәчәкле җәйне каршыларга әзерләнә. Кайбер елларны күпләребезне сөендереп, җәй билгесе булып, күк күкрәп куя. Ул көнне кешеләр бер-берсе белән очрашканда сүзне «ишеттеңме, бүген күк күкрәде» диюдән башлыйлар. Бу сүзләрдә, күрәсең, табигатьнең гадәти бер күренеше генә түгел, ә ниндидер сер дә ятадыр. Күк, аваз салып, җир улларына нидер әйтергә җыенадыр.
1886 нчы елның апрелендә күкрәп алгандыр күк. Җиргә тагын бер даһи килгәнен хәбәр итеп аваз салгандыр. Яраткан шагыйребез! 26 апрель - аның туган көне. Бәйрәмгә җыелуыбызның да сәбәбе – сөекле шагыйребезне сагынып искә алу, аның иҗаты белән хозурлану, аңа булган ихтирамыбызны тагын бер тапкыр күрсәтү.
Алып баручы:Татар халкының бөек шагыйре, әдәбиятыбызның йөзек кашы Г. Тукайга багышланган “Тамчы-шоу”интеллектуаль - күңел ачу уенын башлыйбыз.
      Алып баручы :Уеныбызны башлау өчен хөрмәтле жюри сосавы белән танышыйк.
Алып баручы: Сүзне командаларга бирәбез. 6 нчы Б сыйныфы, рәхим итегез.
Беренче тур
Алып баручы:“Тамчы-шоу”интеллектуаль - күңел ачу уеныбызның беренче турын башлыйбыз.
“Батыр  берне егар , белемле  меңне егар.” Сораулар яңгырар, кайсы команда тизрәк җавап бирер.
1.“Исемдә калганнар” нинди әсәр?
2. Г.Тукайның туган авылы?

3. Әтисе үлгәч, әнисе кияүгә чыккан авылның исеме?
4.  Дәү әтисенең һәм ул яши торган авыл исеме ?

5.”Шүрәле” поэмасындагы авыл исеме бу әсәрдә ни өчен бирелгән?

6. Г.Тукайның әтисенең исеме?

7. Ямщик кечкенә Габдулланы Казанга нинди исемле базарга алып килә?

8.Г.Тукай дәү әтисенең гаиләсендә үзен нәрсә белән чагыштыра?
9. Кырлайдан кая алып китәләр?

10.Газизә әнисе нинди һөнәр иясе булган?
Икенче тур

Алып баручы:“Тамчы-шоу”интеллектуаль - күңел ачу уеныбызның икенче турын башлыйбыз.
Экранга карыйбыз. Анда рәсемнәр булыр. Сез аларны игътибар белән күзәтерсез һәм истә калдырырга тырышырсыз.
-Әлеге рәсемнәрдә сез ничә бала күрдегез? (5)
-Җавабыгыз дөресме икән, әйдәгез экраннарга күз салыйк.
Икенче командага әзерләнгән рәсемнәрне карыйбыз.

-Әлеге рәсемнәрдә сез ничә чәчәк күрдегез? (6)

-Җавабыгыз дөресме икән, әйдәгез экраннарга күз салыйк.

Алып баручы:Янәдән  экранга карыйбыз. Анда фото булыр  һәм ахырдан сорау яңгырыячак. Сез җавапны кәгазьгә эре хәрефләр белән язарга тиеш буласыз.Сезнең алдыгызда Кырлайдагы Тукай музее алдына куелган скульптура. Моның авторы кем? Ул чыгышы белән безнең күрше районыбыздан.
Алып баручы:1 нче һәм 2нче турны йомгаклау өчен жюрига әгъзаларына сүзне бирәбез.
Өченче тур

Алып баручы:Өченче тур“Тамчы-шоу”интеллектуаль - күңел ачу уеныбызның өченче турын башлыйбыз.Командаларга сүз бирелә, шушы сүздән яңа сүзләр төзибез. Ялгызлык исемнәреннән башка барлык сүз төркемнәрен әйтергә ярый.
Кушлавыч

3нче турны йомгаклау өчен жюрига сүз бирелә.
 Капитаннар ярышы

Алып баручы:Капитаннар ярышын башлыйбыз. Капитаннар, сез әзерме? Татар халык мәкалләрен дәвам итәргә кирәк булачак.”Тукай оныклары” командасының капитаныннан башлыйбыз.
          1.“Исемдә калганнар” нинди әсәр?

2. Г.Тукайның туган авылы?

3. Әтисе үлгәч, әнисе кияүгә чыккан авылның исеме?

4.  Дәү әтисенең һәм ул яши торган авыл исеме ?

5.”Шүрәле” поэмасындагы авыл исеме бу әсәрдә ни өчен бирелгән?

6. Г.Тукайның әтисенең исеме?

7. Ямщик кечкенә Габдулланы Казанга нинди исемле базарга алып килә?

8.Г.Тукай дәү әтисенең гаиләсендә үзен нәрсә белән чагыштыра?

9. Кырлайдан кая алып китәләр?

10.Газизә әнисе нинди һөнәр иясе булган?

 Алып баручы:Уенны йомгаклау өчен жюрига сүз.

Алып баручы:Әйе, укчылар,ул дөньяда бары 27 генә ел яшәп, 8ел гына иҗат итсә дә, гасырлар буена онытылмый торган рухи байлык—шигырьләр, әкиятләр язып калдырган.Аның иҗатының әһәмияте еллар узган саен арта гына бара. Рәхмәт, балалар! Елдан-ел Тукай турында белемнәрегез артсын иде. Күп белергә омтылыгыз. Мондый эшләрдә актив булуыгыз безне бик сөендерә. 
